
DEFINISJONAR GRUNNIVÅ
Misjonsforeiningar, Misjonslag og Misjonsforsamlingar

I følgje NLM sine grunnreglar § 3 består NLM av “misjonslag, foreiningar og forsamlingar som er innmelde i dei regionane som dei naturleg høyrer heime i, og som vil verke for NLM sine formål etter §§ 1 og 2”. 
Misjonsforeining

Misjonsforeining er eit samleomgrep for foreiningar/smågrupper for barn, ungdom og vaksne (bibelgrupper, cellegrupper, kvinne- og mannsgrupper, familiegrupper, interessegrupper, kor, omsorgsgrupper, forskjellige slags ungdomsgrupper, barnelag…)
Misjonslag

Eit misjonslag er: 

1. ein overbygning for NLM sine lokale foreiningar (grupper og kor, både for vaksne, ungdom og barn). 

2. og/eller ansvarleg for den lokale, offentlege verksemda til NLM.

Misjonslaget er særleg aktuelt der verksemda på bedehuset/forsamlingslokalet vert delt med andre organisasjonar. 

Misjonsforsamling 
Med misjonsforsamling meiner vi ei NLM-forsamling med eige styre og som er karakterisert av følgjande: 
1. regelmessig offentleg møteverksemd for forskjellige aldersgrupper

2. faste nattverdmøte og mogleg å få dåp

3. tilrettelagd trusopplæring for barn, ungdom og vaksne
Område
GF-vedtaket av 11.07.09 om regionreforma inneber ei sterkare satsing på område med eigne arbeidarar. Så stort misjonsansvar som mogleg og tenleg må leggjast til grunnivået, område og forsamlingar.  Eit eventuelt områdestyre vil likevel ikkje bli eit nytt formelt nivå som gjer vedtak i forvaltningssaker i organisasjonen. Dei tunge administrative områda personal og økonomi forvaltast av regionleiar og hans medarbeidarar. Områdestyret skal vere eit arbeidsstyre som driv eit aktivt misjonsarbeid.

Felles påverknad og avgjersle
NLM er ein stor organisasjon med mange tilsette. Arbeidstakarane sine krav vert best teke vare på gjennom opne prosessar, bygde på gjensidig respekt og tillit. Dei tillitsvalde har som sin arbeidsgivar rett og plikt til å gjere sitt beste til å skape eit godt samarbeid på den einskilde arbeidsplass.
Felles påverknad handlar først og fremst om å bruke den kompetanse dei tilsette har til å finne gode arbeidsmåtar og konstruktive løysingar på utfordringar og problem.
Kvinner og menn sin representasjon i styrande organ
NLM legg til grunn at det i val av styre arbeidast for at begge kjønn vert representerte mest mogleg likt. 

-------OOOOOOO-------

REGION
1.0 Namn 

Regionen sitt namn er Norsk Luthersk Misjonssamband, region


2.0 Vedkjenning og tilhørsel

Regionane står tilslutta Norsk Luthersk Misjonssamband og er dermed forplikta på Bibelen, den evangelisk lutherske kyrkja si vedkjenning og NLM sine grunnreglar.
3.0 Formål
3.1

Regionen vil arbeide for å vinne menneske for Kristus, nære og styrkje kristenlivet, formidle misjonskall og tenesteglede til nye generasjonar.

3.2 For å verkeleggjere dette (3.1) vert det primært sett fokus på følgjande: 

4. Forkynne Guds Ord til vekking, omvending og frelse, og leggje til rette for systematisk bibelundervisning slik at dei som er kristne kan vite kva dei trur på, få konkret hjelp til å leve som kristne i kvardagen og vert utfordra til å ta del i ei aktiv teneste for misjonen.
5. Vekkje og kalle til ansvar for ytremisjon.
6. Byggje ut og styrkje foreinings- og forsamlingsarbeidet, slik at det kan vere ein åndeleg heim for dei truande der dei får vekse seg trygge i tenesta og slik bli ein base for det andre arbeidet i Noreg og på misjonsfelta.
7. Vekkje, rettleie og ta i bruk nådegåver som Gud gir.
4.0 Regionmøtet
4.1

Regionen sitt ordinære regionmøte haldast normalt kvart år i tidsrommet april – juni.

4.2

Regionmøtet er normalt sett saman av utsendingar frå foreiningar, forsamlingar og misjonslag som står tilslutta regionen.

4.3

Foreiningar/forsamlingar/misjonslag kan velje 
 utsendingar til regionmøtet. Utsendingane må vere fylt 15 år. Oversikt over utsendingane og kva foreiningar/forsamlingar/misjonslag dei einskilde representerer, skal gjennomgåast og godkjennast av valnemnda.
4.4

Regionstyret og barne- og ungdomsrådet sine medlemmer har røysterett på regionmøtet. 
4.5

Regionmøtet behandlar følgjande saker: 

8. Regionen si årsmelding med økonomioversikt og årsmelding frå barne- og ungdomsrådet og eventuelt andre styre, nemnder og utval oppnemnt av regionmøtet.
9. Val av regionstyre, barne- og ungdomsråd, valnemnd, rådsmøtedelegatar og eventuelt andre råd og utval.
10. Orientering med korte resymé frå institusjonane der regionen er eigar/medeigar utan formell avgjerdsmyndigheit.
11. Ev. andre saker framlagde av regionstyret. Jf.§4-6.
4.6

Regionmøtet drøftar og avgjer dei sakene som styret tek opp og legg fram for det. Forslag til regionmøtet frå foreiningar/forsamlingar/misjonslag og einskildpersonar må vere regionstyret i hende seinast 
          veker før regionmøtet. Saker som skal behandlast på regionmøtet, må vere kunngjorde på vanleg måte og minst fire veker før regionmøtet skal haldast. 

Alle saker vert avgjorde med vanleg fleirtal. Unntatt er lovendringar og saker som er komne for seint til å bli med i innkallinga. Desse sakene må ha 2/3 fleirtal av gitte stemmer for å bli vedtatt.
4.7

I tillegg til å samtale om arbeidsperioden som årsmeldinga gjeld for, er det viktig at regionmøtet får høve til å drøfte og gi signal om kva hovudliner arbeidet skal følgje i tida framover.

4.8
Når regionstyret finn det nødvendig, kan det innkallast til ekstraordinært regionmøte med minst fire vekers varsel. Eit ekstraordinært regionmøte kan berre behandle og gjere vedtak i saker som er framlagde av regionstyret.

5.0 Regionstyret
5.1

Regionen vert leia av eit styre på 
 medlemmer som seg imellom vel formann og nestformann for eitt år om gongen. 
Regionstyret sine medlemmer må ha fylt 18 år og berre menn kan veljast til styreleiar (jf. HS-dokumentet “Kvinners tjeneste i den troende forsamling” av 1991)

Regionstyret sine medlemmer har ei funksjonstid på to år.        varamedlemmer vert valte for eitt år om gongen. Styret er vedtaksført når minst 
  medlemmer er til stades. Ved likt stemmetal er formannen si stemme avgjerande. Er formann og nestformann fråverande, vel ein setteformann.
5.2

Av regionstyret går det ved kvart val ut vekselvis 
     og 
     medlemmer. Dersom eit medlem av regionstyret får eit varig forfall, trår varamedlem inn i medlemmen sin stad for den tid medlemmen er valt.
5.3

Regionleiar og leiar NLM Ung har møte og talerett i regionstyret, men utan stemmerett.

6.0 Regionstyra sitt ansvar
1. Regionstyra får eit strategisk ansvar. Dette inneber mellom anna prioritering av ulike oppgåver i regionen, under dette tilsetjing av nye medarbeidarar i samsvar med dei prosedyrar som gjeld i NLM. 

2. Overordna ansvar for dei delar av verksemda som det ikkje er naturleg å leggje korkje sentralt eller lokalt, til dømes leirarbeid, nærmiljøsentra og media. 

3. Ansvar for tiltak som kan verke samlande og inspirerande for regionen, til dømes samlingar for heile eller store delar av regionen.
4. Regionstyret er ansvarleg for at dei midla som vert samla inn til misjonen og til regionen sine institusjonar, vert forvalta og lagt under ei rekneskapsføring som er i samsvar med gjeldande økonomireglement fastsett av hovudstyret. 
5. Regionstyret vedtar forslag til budsjett for komande år. Budsjettforslaget sendast over til hovudstyret til godkjenning innan den frist som hovudstyret fastset.
6. Regionstyret førebur regionmøtet og legg fram årsmelding og resultatrekneskap.
7. Regionstyret ser til at protokoll/møtebok vert ført over drøftingar i regionmøtet, regionstyremøta og andre styre- og nemndmøte.
7.0 Styreleiar og regionleiar
7.1

Regionleiar er regionen sin daglege leiar. Han skal leggje planar for arbeidet og skal i samråd med styreleiar setje opp sakliste og kalle inn til styremøte. Innkallinga skal vere skriftleg og sendt ut minst ei veke på førehand, og ha med sakliste. Regionleiar har ansvar for at alle styrevedtak vert sette i verk. Han skal føre regionen sin korrespondanse, ha hovudansvaret for å representere misjonen utover og gi uttale til media på vegner av regionstyret.

7.2

Styreleiar leier styremøta. Så langt han har høve til det, representerer han misjonen utover i samråd med regionleiar. Styreleiar er næraste overordna for regionleiar og har medarbeidarsamtale med han.
8.0 Barne- og ungdomsrådet 

8.1

Regionen sitt barne- og ungdomsarbeid vert leia av eitt råd på __ medlemmer, valte av regionmøtet. Barne- og ungdomsrådet vel sjølv leiar og nestleiar for eitt år om gongen. Barne- og ungdomsrådet sine medlemmer har funksjonstid på to år. Det vert valt 
  varamedlemmer for eitt år om gongen. Av barne- og ungdomsrådet går kvart år ut vekselvis ____ og ____ medlemmer.

8.2

Barne- og ungdomsrådet har ansvaret for å leie regionen sitt barne- og ungdomsarbeid mellom kvart regionmøte etter dei retningsliner og strategiar barne- og ungdomsrådet sentralt, regionen sine lover, regionmøtet og regionstyret trekkjer opp, og etter vedtak i generalforsamling og hovudstyre.

8.3

Leiar NLM Ung region 


er den dagleg ansvarlege leiar av barne- og ungdomsarbeidet, og har møte og talerett i rådet. Han/ho legg planar for arbeidet i samråd med regionen sitt barne- og ungdomsråd. Leiar NLM Ung region har ansvar for at referat frå barne- og ungdomsrådet sine møte vert sende over til regionstyret. Saker av prinsipiell karakter må godkjennast i regionstyret før vedtak vert sette i verk.
8.4

Leiar i barne- og ungdomsrådet leier rådet sine møte.

8.5

Regionleiar har møte og talerett i barne- og ungdomsrådet.

8.6
Møtereferat og årsmelding skal sendast hovudkontoret si barne- og ungdomsavdeling til orientering.

9.0 Valnemnd

Valnemnda består av ___ medlemmer som vert valte for to år. Kvart år går det ut __ og __ medlemmer. Det vert valt to varamedlemmer for eitt år. I sitt arbeid med å finne kandidatar til regionstyre og barne- og ungdomsråd, skal valnemnda ta omsyn til nådegåver, kompetanse, alder, kjønn og geografi.

10.0 Eigedom

Eigedom kan ikkje kjøpast, seljast eller pantsetjast utan at ein på førehand har fått skriftleg godkjenning av hovudstyret. Større byggjeprosjekt/ombyggingar (>kr.500.000,-) og låneopptak skal godkjennast av hovudstyret.

11.0 Endring av lovene

11.1

Forslag til endring av regionen sine lover behandlast på regionmøtet og må ha 2/3 fleirtal av gitte stemmer for å bli vedtatt.

11.2

Forslag til endring av regionen sine lover må vere komne inn til regionstyret seinast tre månader før regionmøtet for å kunne bli behandla på førstkomande regionmøte.

11.3

Endring av regionen sine lover må ikkje kome i strid med grunnreglane for Norsk Luthersk Misjonssamband.

MISJONSFORSAMLING

1.1 Namn

Misjonsforsamlinga sitt namn er 




 

1.2 Arbeidsområde
Misjonsforsamlinga sitt arbeidsområde er __________________________________ 

2.0 Vedkjenning og tilhørsel
Misjonsforsamlinga står tilslutta Norsk Luthersk Misjonssamband, region 

 og er dermed forplikta på Bibelen, den evangelisk lutherske kyrkja si vedkjenning og NLM sine grunnreglar.

3.0 Formål

3.1 

Misjonsforsamlinga sitt formål er å utbreie Guds rike i Noreg og på Misjonssambandet sine misjonsfelt, i samsvar med regionen sine lover og NLM sine grunnreglar. 

3.2

For å verkeleggjere dette (3.1) vert det primært sett fokus på følgjande:

12. regelmessig møteverksemd med tilbod til ulike aldersgrupper
13. utovervend verksemd/arbeid i nærmiljøet for å vinne menneske for Jesus
14. forkynning 

15. informasjon om NLM si misjonsverksemd
16. nådegåvebasert teneste

17. givarteneste
18. fellesskap og omsorg

19. nattverdmøte og mogleg å få dåp

20. styrking av foreiningar og grupper

21. danning av nye foreiningar og grupper

22. trusopplæring for barn, ungdom og vaksne 

23. leiartrening.
4.0 Forsamlingar med forsamlingsleiar

Forsamlingsleiar er forsamlinga sin daglege leiar. Forsamlingsleiar har tale- og forslagsrett i forsamlingsstyret, men er utan stemmerett. Han skal leggje planar for arbeidet og skal i samråd med styreleiaren setje opp sakliste og kalle inn til styremøte. Innkallinga skal vere skriftleg og sendt ut minst ei veke på førehand saman med sakliste. Forsamlingsleiar har ansvar for at alle styrevedtak vert sette i verk. Han skal føre forsamlinga sin korrespondanse, ha hovudansvaret for forkynninga av Guds ord, representere forsamlinga vidare utover og kome med utsegner til media på vegner av forsamlingsstyret.
5.0 Medlemskap

Medlemskap i misjonsforsamlinga kan teiknast av personar som:

24. vedkjenner seg til den kristne trua
25. vil arbeide på den læremessige basis og etter dei formål og vedtekter som kjem til uttrykk i NLM sine grunnreglar og misjonsforsamlinga sine lover
26. betalar eventuell medlemskontingent, fastsett av forsamlinga.
6.0 Årsmøte

6.1

Misjonsforsamlinga sitt årsmøte bør haldast så tidleg som mogleg på nyåret, seinast innan utgangen av mars.
6.2

Stemmerett på årsmøtet har alle medlemmer som har fylt 15 år. (Se 5.0)
6.3

Årsmøtesaker:

27. årsmelding og revidert rekneskap

28. val
a. styre med varamedlemmer

b. revisorar

c. valnemnd for neste årsmøte
29. samtale om arbeidet i året som gjekk og drøfting av visjon, målsetjingar og arbeidsplan for arbeidet framover.

6.4

Saker som skal behandlast på årsmøtet, må vere kunngjort på vanleg måte og minst tre veker før årsmøtet skal haldast. Saker som medlemmer legg fram seinare eller på sjølve årsmøtet, må ha 2/3 fleirtal av gitte stemmer for å bli vedtatt.

7.0 Styret

7.1

Misjonsforsamlinga vert leia av eit styre på minst fem medlemmer. Styret konstituerer seg sjølv med leiar, nestleiar, sekretær og ev. andre funksjonar. Om ønskeleg kan styret sin leiar veljast direkte av årsmøtet. 

Valperioden for styremedlemmene er to år. Leiar i styret vert valt for eitt år om gongen. Styret har minst to varamedlemmer som er valte for eitt år om gongen.

7.2

Misjonsforsamlinga sitt styre har ansvar for å leie arbeidet i samsvar med NLM sine grunnreglar, og etter dei strategiar og vedtak som er gjorde av årsmøte, regionmøte, generalforsamling og hovudstyre. 
7.3
Styret legg fram forslag til budsjett som vert sendt over til regionstyret for godkjenning.
7.4

Styret er ansvarleg for at dei midla som vert samla inn til misjonen, vert forvalta og underlagt ei rekneskapsføring som er i samsvar med gjeldande økonomireglement fastsett av hovudstyret. 

7.5
Styret set ned eventuelle underkomitéar som huskomité, julemessekomité, festkomité o.l.
7.6 

Styret førebur misjonsforsamlinga sitt årsmøte og legg fram sakliste, årsmelding, revidert rekneskap og eventuelt andre saker. Styret presenterer også budsjettet til orientering.
7.7 

Styret for misjonsforsamlinga tilrår for regionstyret når dette skal tilsetje arbeidarar med fast plassering i misjonsforsamlinga. (Jf. Gjeldande tilsetjingsprosedyre i NLM)

8.0 Endring av lovene

8.1

Endring av desse lovene kan vedtas på årsmøtet med 2/3 fleirtal når forslag er sendt inn til styret minst tre veker før årsmøtet. Paragrafane 2.0 og 3.1 kan ikkje endrast av misjonsforsamlinga med mindre regionstyret, hovudstyret eller generalforsamling i NLM opnar for det. Lovendringar skal godkjennast av regionstyret.

8.2
Endring av misjonsforsamlinga sine lover må ikkje kome i strid med grunnreglane for Norsk Luthersk Misjonssamband.

MISJONSLAG

1.0 Namn

Misjonslaget sitt namn er 





2.0 Vedkjenning og tilhørsel
Misjonslaget står tilslutta Norsk Luthersk Misjonssamband, region 


  og er dermed forplikta på Bibelen, den evangelisk lutherske kyrkja si vedkjenning og NLM sine grunnreglar.

3.0 Formål

3.1

Misjonslaget sitt formål er å arbeide for å utbreie Guds rike i Noreg og på Misjonssambandet sine misjonsfelt, i samsvar med regionen sine lover og NLM sine grunnreglar.
3.2

For å verkeleggjere dette (3.1) vert det sett fokus på følgjande:

30. offentleg møteverksemd med utovervend verksemd i nærmiljøet for å vinne menneske for Jesus

31. forkynning 
32. informere om NLM sitt misjonsarbeid

33. nådegåvebasert teneste

34. givarteneste

35. fellesskap, forbøn og omsorg

36. styrking av foreiningar og grupper

37. danning av nye foreiningar og grupper

38. trusopplæring for barn og ungdom 

39. leiartrening.
4.0 Medlemskap

Medlemskap i misjonslaget kan teiknast av personar som:

40. vedkjenner seg til den kristne trua
41. vil arbeide på den læremessige basis og etter dei formål og vedtekter som kjem til uttrykk i NLM sine grunnreglar og misjonslaget sine lover
42. betalar eventuell medlemskontingent fastsett av misjonslaget

Medlemskapen i ei av foreiningane som står tilslutta misjonslaget, gir automatisk også medlemskap i misjonslaget.
5.0 Årsmøte

5.1 

Årsmøtet haldast så tidlig som mogleg på nyåret.
5.2

Stemmerett på årsmøtet har alle medlemmer som har fylt 15 år (Sjå 4.0: Medlemskap).
5.3
Årsmøtesaker:

43. årsmelding frå styret, inklusiv årsmeldingar frå tilslutta foreiningar og lag.

44. rekneskap for misjonslaget, inklusiv oversikt over inntekter og utgifter i dei tilslutta foreiningar og lag

45. val av styre med varamedlemmer

46. val av revisorar

47. val av valnemnd for neste årsmøte

48. samtale om arbeidet i året som gjekk og drøfting av visjon, målsetjingar og arbeidsplan for arbeidet framover.

5.4
Saker som skal behandlast på årsmøtet, må vere kunngjort på vanleg måte og minst tre veker før årsmøtet skal haldast. Saker som medlemmer legg fram seinare eller på sjølve årsmøtet, må ha 2/3 fleirtal for å bli vedtatt.
6.0 Styret

6.1

Misjonslaget vert leia av eit styre på minst fem medlemmer. Styret konstituerer seg sjølv med leiar, nestleiar, sekretær og ev. andre funksjonar. Om ønskeleg kan styret sin leiar veljast direkte av årsmøtet. 

Valperioden for styremedlemmene er to år. Styrets leiar vert valt for eitt år om gongen. Styret har minst to varamedlemmer valte for eitt år om gongen.

6.2

Styret har både eitt åndeleg og praktisk ansvar for verksemda i misjonslaget. 

Med fokus på formålet (sjå 3.0 Formål) skal styret:
49. utarbeide semesterplan og møteprogram for misjonslaget
50. følgje opp årsmøtevedtak

51. innkalle til årsmøte og leggje fram for dette: årsmelding, revidert rekneskap og forslag til budsjett for neste år.
6.3
Styret er ansvarleg for at dei midla som vert samla inn til misjonen, vert forvalta og underlagde ei rekneskapsføring som er i samsvar med gjeldande økonomireglement fastsett av hovudstyret. 

7.0 Styret sin leiar

Leiar i styret har eit særleg ansvar. Det betyr at han/ho:

52. set opp sakliste, kallar inn til og leier styremøta
53. tek vare på og utviklar samhaldet i styret
54. legg til rette for at den einskilde i styret får høve til å bruke si naturlege utrusting og den nådegåve Gud har gitt
55. har ansvar for at det vert ført protokoll frå styremøta og at vedtaka vert sette ut i livet.
8.0 Kasseraren

Kasseraren skal mellom anna:

56. føre rekneskapen på ein forskriftsmessig måte
57. sørgje for kvitterte vedlegg på alle inn- og utgiftsførte summar
58. overføre gåveinntektene månadleg til regionen sin bankkonto
59. halde styret oppdatert på økonomien
60. sørgje for at rekneskapen vert revidert før årsmøtet.
9.0 Endring av lovene 

9.1

Endring av desse lovene kan vedtas på årsmøtet med 2/3 fleirtal når forslaget er sendt inn til styret minst ein månad før årsmøtet. Paragrafane 2.0 og 3.1 kan ikkje endrast av misjonslaget med mindre regionstyret, hovudstyret eller generalforsamlinga i NLM opnar for det.
9.2

Endring av misjonslaget sine lover må ikkje kome i strid med grunnreglane for Norsk Luthersk Misjonssamband.

MISJONSFOREININGAR

Misjonsforeiningar for vaksne
1.0 Namn

Misjonsforeininga sitt namn er 





2.0 Vedkjenning og tilhørsel
Misjonsforeininga står tilslutta Norsk Luthersk Misjonssamband, region

          
 og er dermed forplikta på Bibelen, den evangelisk lutherske kyrkja si vedkjenning og NLM sine grunnreglar.

3.0 Formål

3.1

Misjonsforeininga sitt formål er å arbeide for å breie ut Guds rike i Noreg og på Misjonssambandet sine misjonsfelt, i samsvar med regionen sine lover og NLM sine grunnreglar. 

3.2

Dette (3.1) vert gjort ved å:
61. samlast regelmessig til foreiningsmøte der Guds ord, bønetenesta, misjonsinformasjonen og misjonsofferet står sentralt
62. byggje sterke fellesskap prega av omsorg og teneste for kvarandre

63. rekruttere nye medlemmer til foreininga
64. vere opptekne av å danne nye foreiningar

65. utoverretta verksemd i nærmiljøet for å vinne menneske for Jesus.

4.0 Medlemskap





  misjonsforeining består av medlemmer som vil arbeide for foreininga sine formål og lover.
5.0 Årsmøte

5.1

Årsmøtet haldast så tidleg som mogleg på nyåret.
5.2

Årsmøtet må gi plass til samtale om arbeidet i året som gjekk og drøfte målsetjingar og strategi for arbeidet framover.

5.3

Årsmøtet vel eit styre/leiing som består av minimum to medlemmer. Dei vert valte for eitt år om gongen og kan veljast på nytt.
6.0 Styret/styret sin leiar

6.1

Styret konstituerer seg sjølv med leiar, kasserar og eventuelt andre funksjonar. Styret sin leiar kan veljast av årsmøtet.
6.2

Med fokus på formålet (sjå 3.0 Formål) skal styret:
66. utarbeide semesterplan og møteprogram for misjonsforeininga
67. kalle inn foreininga til årsmøte, og leggje fram for denne årsmelding og revidert rekneskap.
6.3

Styret er ansvarleg for at dei midla som vert samla inn til misjonen, vert forvalta og underlagde ei rekneskapsføring som er i samsvar med gjeldande økonomireglement fastsett av hovudstyret. 

7.0 Endring av lovene 

7.1

Endring av desse lovene kan vedtas på årsmøtet med 2/3 fleirtal når forslaget er sendt inn til styret minst ein månad før årsmøtet. Paragrafane 2.0 og 3.1 kan ikkje endrast av misjonslaget med mindre regionstyret, hovudstyret eller generalforsamling i NLM opnar for det.

7.2

Endring av misjonsforeininga sine lover må ikkje kome i strid med grunnreglane for Norsk Luthersk Misjonssamband.

 UNGDOMSFOREININGAR

Med ungdomsforeiningar meiner ein her større foreiningar med allsidig og/eller utovervend verksemd.

1.0 Namn

Ungdomsforeininga sitt namn er  





2.0 Vedkjenning og tilhørsel
Ungdomsforeininga står tilslutta Norsk Luthersk Misjonssamband, region 

  og er dermed forplikta på Bibelen, den evangelisk lutherske kyrkja si vedkjenning og NLM sine grunnreglar.

3.0 Formål
3.1

Ungdomsforeininga sitt formål er å arbeide for å utbreie Guds rike i Noreg og på NLM sine misjonsfelt, i samsvar med regionen sine lover og NLM sine grunnreglar. Arbeidet er særleg retta mot ungdom.

3.2

Dette (3.1) vert gjort ved å:
1. samlast regelmessig til møte der Guds Ord vert forkynt til vekking, omvending og frelse slik at dei som er kristne kan vite kva dei trur på, får konkret hjelp til å leve som kristne i kvardagen og bli utfordra til å stå i utovervend teneste. (1 Kor 3,1-3; 14,20)
Visjonen er____________________________________________________________________
2. la bøn, misjon og givarteneste stå sentralt

3. byggje sterke fellesskap prega av omsorg og teneste for kvarandre

4. rekruttere nye medlemmer til ungdomsforeininga
5. verke utovervendt i nærmiljøet for å vinne menneske for Jesus.

4.0 Medlemskap

Medlemskap kan teiknast av personar som 

68. vil arbeide for foreininga sitt formål

69. betalar eventuell medlemskontingent fastsett av foreininga
70. har fylt ___ år.

5.0 Årsmøte

5.1

Årsmøtet haldast så tidleg som mogleg på nyåret.
5.2

Årsmøtesaker:

71. årsmelding frå styret, revidert rekneskap og eventuelt budsjett for komande år
72. val av styre med varamenn og eventuelt valnemnd for neste årsmøte

73. val av revisor.
5.3

Årsmøtet skal gi plass til samtale om arbeidet i året som gjekk og drøfte målsetjingar og strategi for arbeidet framover.

5.4

Alle medlemmer i ungdomsforeininga har stemmerett.

6.0 Styret
6.1

Ungdomsforeininga vert leia av eit styre på minimum tre medlemmer over 15 år. Styret konstituerer seg sjølv med leiar, kasserar og eventuelt andre funksjonar som sekretær og nestleiar. Valperioden for styremedlemmene er to år. Leiaren i styret vert valt for eitt år om gongen. Styret har to varamenn valte for eitt år om gongen.

Styret sin leiar kan veljast direkte av årsmøtet.
6.2

Med fokus på formålet (sjå 3.0 Formål) skal styret: 

74. utarbeide semesterplan og møteprogram for ungdomsforeininga
75. kalle inn ungdomsforeininga til årsmøte og leggje fram for dette årsmelding og rekneskap.
6.3

Styret er ansvarleg for at dei midla som vert samla inn til misjonen, vert forvalta og underlagde ei rekneskapsføring som er i samsvar med gjeldande økonomireglement fastsett av hovudstyret. 

7.0 Endring av lovene

7.1

Endring av desse lovene kan vedtas på årsmøtet med 2/3 fleirtal når forslag er sendt inn til styret minst ein månad før årsmøtet. Paragrafane 2.0 og 3.1 kan ikkje endrast med mindre regionstyret, hovudstyret eller generalforsamlinga i NLM opnar for det.

7.2
Endring av ungdomsforeininga sine lover må ikkje kome i strid med grunnreglane for Norsk Luthersk Misjonssamband.

UNGDOMSGRUPPER

Med ungdomsgrupper meiner ein her mindre grupper som berre har ein eller få aktivitetar, og der behovet for administrativ leiing er forholdsvis lite (f.eks. bibelgrupper, cellegrupper, hobbygrupper, evangeliseringsgrupper o.l.)

1.0 Namn

Ungdomsgruppa/Cellegruppa (U./C.gruppa) sitt namn er 




2.0 Vedkjenning og tilhørsel
U./C.gruppa står tilslutta Norsk Luthersk Misjonssamband, region


  og er dermed forplikta på Bibelen, den evangelisk lutherske kyrkja si vedkjenning og NLM sine grunnreglar.
3.0 Formål

3.1

Ungdomsgruppa sitt formål er å arbeide for Guds rike i Noreg og på NLM sine misjonsfelt, i samsvar med regionen sine lover og NLM sine grunnreglar. Arbeidet er særleg retta mot ungdom.

3.2

Dette (3.1) vert gjort ved å:
76. gi Guds Ord, bøn, misjons- og givarteneste ein sentral plass når gruppa er samla
77. byggje sterke fellesskap prega av omsorg og teneste for kvarandre

78. stimulere til vitneteneste i nærmiljøet og ansvar for misjonen ute og heime.
4.0 Medlemskap
Medlemskap kan teiknast av personar i alderen 
til
 år, og som betalar eventuell medlemskontingent.
5.0 Leiing
5.1

Gruppa vert leia av eit styre på minimum to personar som vert valte av årsmøtet for eitt år. Styret konstituerer seg sjølv med leiar, kasserar og eventuelt andre funksjonar som sekretær og nestleiar.

BARNELAG

Eit barnelag er ei foreining som jamleg samlar barn i alderen 0-13 år for å gjennomføre ulike aktivitetar samtidig som Guds ord blir forkynt. Dette omgrepet kan innehalde barnekor, gutelag, jentelag, gitarklubbar, motorklubbar og liknande. 
1.0 Namn

Foreininga sitt namn er 





2.0 Vedkjenning og tilhørsel
Foreininga står tilslutta Norsk Luthersk Misjonssamband, region 



  og er dermed forplikta på Bibelen, den evangelisk lutherske kyrkja si vedkjenning og NLM sine grunnreglar.

3.0 Formål

3.1

Foreininga sitt formål er å arbeide for Guds rike i Noreg og på NLM sine misjonsfelt, i samsvar med regionen sine lover og NLM sine grunnreglar. Arbeidet er særleg retta mot barn.

3.2

Dette (3.1) vert gjort ved å:

79. formidle Bibelens bodskap og hjelpe barn å leve i samfunn med Jesus
80. formidle kallet til misjon og gi barna konkrete oppgåver

81. samle inn middel til bestemte formål i Noreg og på misjonsfelta
82. gi omsorg til barna ved å skape eit positivt og bevarande miljø som formidlar kristne verdiar og levereglar

83. lære opp nye leiarar.
4.0 Medlemskap

Medlemskap kan teiknast av barn som betalar eventuell medlemskontingent. 
5.0 Leiing
5.1

Foreininga vert leia av eit styre som bør bestå av minimum to vaksne. Styret konstituerer seg sjølv med leiar, kasserar og eventuelt andre funksjonar.

5.2

Med fokus på formålet (pkt. 3.0) er leiinga ansvarleg for at:

84. kunnskapsformidlinga blir så systematisk og allsidig som mogleg

85. medlemmene, i den grad dei er modne for det, blir viste ansvar og gjevne oppgåver
86. foreininga blir ein integrert del av regionen sitt totale barne- og leirarbeid.

6.0 Årsmelding

Ved slutten av året skal det skrivast ei årsmelding. Den skal sendast mellom anna til den/det lokale misjonsforeininga/misjonslaget/misjonsforsamlinga og region saman med laget sin reviderte rekneskap.  
FAMILIEFOREININGAR

En familieforeining er ei foreining som jamleg samlar menneske i ulike generasjonar om Guds ord og teneste i Guds rike. 

1.0 Namn

Foreininga sitt namn er 





2.0 Vedkjenning og tilhørsel
Foreininga står tilslutta Norsk Luthersk Misjonssamband, region 



  og er dermed forplikta på Bibelen, den evangelisk lutherske kyrkja si vedkjenning og NLM sine grunnreglar.

3.0 Formål

3.1

Foreininga sitt formål er å arbeide for Guds rike i Noreg og på NLM sine misjonsfelt, i samsvar med regionen sine lover og NLM sine grunnreglar. Arbeidet er retta mot alle generasjonar, særleg mot barn.

3.2

Dette (3.1) vert gjort ved å:

87. gi Guds Ord, bøn, misjon og givarteneste ein sentral plass når foreininga samlast
88. byggje sterke fellesskap prega av omsorg og teneste for kvarandre
89. stimulere til: vitneteneste i nærmiljøet og ansvar for misjonen ute og heime.

4.0 Medlemskap

Medlemskap kan teiknast av personar som betalar eventuell medlemskontingent. 

5.0 Leiing
5.1

Foreininga vert leia av eit styre på minimum to personar valte av årsmøtet for eitt år. Styret konstituerer seg sjølv med leiar, kasserar og eventuelt andre funksjonar som sekretær og nestleiar. 

5.2

Med fokus på formålet (sjå 3.0 Formål) skal leiinga utarbeide semesterplan og program for familieforeininga.

5.3

Ved slutten av året skal det skrivast årsmelding. Den skal sendast mellom anna til den/det lokale misjonsforeininga/misjonslaget/misjonsforsamlinga og region saman med laget sin reviderte rekneskap.  

6.0 Endring av lovene 

6.1

Endring av desse lovene kan vedtas på årsmøtet med 2/3 fleirtal. Paragrafane 2.0 og 3.1 kan ikkje endrast av foreininga med mindre regionstyret, hovudstyret eller generalforsamling i NLM opnar for det.

6.2
Endring av familieforeininga sine lover må ikkje kome i strid med grunnreglane for Norsk Luthersk Misjonssamband.

MISJONSHUS OG BEDEHUS

1.0 Eigedoms- og disposisjonsrett

(Namn)



 er Norsk Luthersk Misjonssamband sin eigedom, og vert disponert og halden ved like av                 



(Sjå § 12 i NLM sine grunnreglar)

2.0 Formål
Formålet med huset er:
90. å samle folket til vekkjande og oppbyggjande møte på Bibelens og den evangelisk lutherske vedkjenninga sin grunn
91. å byggje gode fellesskap, forkynne misjonskallet og informere om misjonsarbeidet
92. leggje til rette for samlingar for ulike aldersgrupper.
3.0 Styret

3.1

___________________________ vert forvalta av eit styre på inntil fem personar valte av årsmøtet for NLM si lokale misjonsforsamling, misjonslag eller misjonsforeining.
I tillegg vel ein revisor og varamedlemmer.

3.2

Av styret går ut to og tre, første gong etter loddtrekning, sidan etter tur.

Styremedlemmene vert valte for to år om gongen, varamedlemmer og revisorar for eitt år om gongen.

3.3

Styret konstituerer seg sjølv med leiar, nestleiar, kasserar, sekretær og eventuelt andre funksjonar.

3.4

Styret sitt ansvar og oppgåver er å:

93. vurdere behovet for å leggje til rette for allsidig verksemd
94. stå for drift og utleige av huset i tråd med §§ 4,1 og 4,2

95. sørgje for at huset vert godt halde ved like 
96. ivareta huset sin økonomi

97. leggje fram årsmelding og revidert rekneskap for misjonslaget/misjonsforsamlinga sitt årsmøte.
3.5

I viktige saker der det ikkje er mogleg å nå fram til semje i styret, har mindretalet rett til å få ei sak førelagt styret for misjonslaget/misjonsforsamlinga.

4.0 Utleige

4.1

Huset kan leigast ut til andre organisasjonar og grupper som arbeider på Bibelens og den evangelisk lutherske vedkjenninga sin grunn. 
Til enkeltmøte kan huset, etter vedtak i styret, også nyttast av personar, grupper eller kyrkjesamfunn som ikkje vedkjenner seg den evangelisk lutherske kyrkja si vedkjenning.

Etter vedtak i styret kan huset også nyttast for å fremje godt sosialt og samfunnsbyggjande arbeid, bryllaup, selskap og liknande.
Ingen aktivitet eller verksemd må kome i strid med formålsparagrafen eller retningslinene som eigar står for. 

Bruk eller oppbevaring av alkohol og andre rusmiddel er ikkje tillate på staden. 

5.0 Andre forhold

5.1

Dersom verksemda på _______________________ ikkje vert drive i samsvar med desse lover og formålsparagrafen for _______________________, kan regionstyret utpeike nytt styre fram til neste årsmøte.
5.2

Huset kan ikkje seljast utan regionstyret og hovudstyret si godkjenning.

5.3

Dersom Misjonssambandet si foreining på staden vert lagt ned, har hovudstyret på Misjonssambandet sine vegne, etter samråd med regionstyret, rett til å bestemme over huset si framtid.
6.0 Endring av lovene

6.1

Forslag til endring av lovene må vere komne inn til foreininga sitt styre minst fire veker før årsmøtet.

6.2

Forslag til endring av lovene må ha minst 2/3 fleirtal for å bli vedtatt.

6.3

Endring av lovene må ikkje kome i strid med punkt 1.0, 2.0 og 5.0.

6.4

Endring av lovene må godkjennast i regionstyret.

LEIRSTADER

1.0 Eigedoms- og disposisjonsrett

                                               er Norsk Luthersk Misjonssamband sin eigedom, og vert disponert av Norsk Luthersk Misjonssamband, region


     (Sjå § 20 i NLM sine grunnreglar.)

2.0 Formål

Formålet med leirstaden er å:

98. fremje Guds rike sitt arbeid, særleg barne- og ungdomsarbeidet på Bibelens og den evangelisk lutherske vedkjenninga sin grunn
99. vinne menneske for Kristus, nære og styrkje kristenlivet, formidle misjonskallet og overlevere lekmannsarven til nye generasjonar, i samsvar med regionen sine lover og NLM sine grunnreglar.

3.0 Styret

3.1

Leirstaden vert forvalta av eit styre på fem faste medlemmer og to varamedlemmer valte av regionstyret. Dagleg leiar har møte- og talerett i styret.
3.2

Styremedlemmene vert valte for to år om gongen, varamedlemmer for eitt år om gongen.

Av styret går det ut vekselvis to og tre, første gong etter loddtrekning, sidan etter tur.

3.3

Styret konstituerer seg sjølv med leiar, nestleiar, sekretær og eventuelt andre funksjonar.

3.4

Styret saman med dagleg leiar har ansvar for drift og økonomi.

3.5

Referat frå styret sine møte skal sendast regionstyret og barne- og ungdomsrådet til orientering. Vedtak av prinsipiell karakter må godkjennast av regionstyret.

4.0 Forholdet til regionen
4.1 

Regionstyret har det overordna ansvaret for leirstaden.
4.2

Regionen har ansvaret for planlegging og marknadsføring av regionen sine leirar.

4.3

Regionen er økonomisk ansvarleg for arrangement som regionen arrangerer.

4.4

Regionstyret tilset dagleg leiar og styret tilset anna personell.

4.5

Større utbyggingar skal godkjennast av hovudstyret etter innstilling frå regionstyret.

4.6 

Regionstyret godkjenner leirstaden sitt budsjett.

5.0 Utleige

5.1

Leirstaden står i første rekkje til disposisjon for regionen sitt barne- og ungdomsarbeid og det andre arbeidet som regionen driv. Regionen har første prioritet dersom tinginga kjem innanfor tidsfristar som er avtalte.

5.2

Leirstaden kan også nyttast for å fremje godt sosialt og samfunnsbyggjande arbeid, bryllaup, selskap og liknande.

5.3

Ingen aktivitet eller verksemd må kome i strid med formålsparagrafen eller retningslinene som eigar står for. Bruk eller oppbevaring av alkohol og andre rusmiddel er ikkje tillate på staden.  
6.0 Endring av vedtektene

Endring av vedtektene vert vedtatt av regionstyret.

PAGE  

Normallover for NLM



